
     REPUBLIKA E KOSOVËS                   

     KUVENDI I KOMUNËS - SHTIME

   Komiteti për Komunitete

    Nr.01-060/01-5253 /19 datë:21.02.2019

Npi – 01/59   datë: 27.02.2019
Duke u bazuar në nenin 49 dhe 53 të Ligjit për Vetëqeverisjen Lokale, Nr. 03/L-040, si dhe në bazë të nenit 3.7 të Rregullores të Punës së Kuvendit dhe Komiteteve 01Nr.06/2005-43, Komiteti për Komunitete për mbledhjen e mbajtur më: 27.02.2019 nxjerr këtë:
E K S T R A K T

P R O C E S V E R B A L

I MBLEDHJES SË - II - TË KOMITETIT PËR KOMUNITETE

E mbajtur më: 27.02.2019 (e mërkurë) në ora 14.00 h. në sallën Nr.01.
Në mbledhje përveç anëtarëve të Komitetit për Komunitete siç janë: Rrahman Kadrija, Fatmire Ferati, Muhamet Ademaj, Xhevahire Ramadani dhe Arton Demiri, kanë marrë pjesë edhe: Nga ZKKK-ja z.Ibrahim Demiri dhe znj.Elfete Shabani ; Nga UNMIK-u z.Xhavit Fejza dhe Sreçko Bogajçeviç; Përfaqësuesit e KFOR-it me përkthyesin; Nga zyra për informim z.Gazmend Ademaj; Mbledhjen e hapi Kryesuesi i Komitetit z.Rrahman Kadrija, i  cili pasi përshëndeti të gjithë të pranishmit, konstatoi Kuorumin e mjaftueshëm për të vazhduar me mbledhjen Komitetit. Për këtë mbledhje kemi propozuar këtë:

REND  DITE

1. Shqyrtimi i Ekstrakt Procesverbalit nga mbledhja e mbajtur më: 30.01.2019,
2. Raport lidhur me vizitën më datën 20.02.2019 të familjeve nevojtare të komuniteteve,  

3. Informatë nga ZKKK-ë  për aktivitetet mujore,
4. Të ndryshme. 
Kryesuesi, z.Rrahman Kadrija; Hapi diskutimin për rendin e ditës.

*Komiteti për Komunitete, unanimisht aprovoi Rendin e Ditës.

Pika 1 
Shqyrtimi i Ekstrakt Procesverbalit nga mbledhja e mbajtur më: 31.01.2019
Kryesuesi, z.Rrahman Kadrija; Hapi diskutimin për këtë pikë.
* Komiteti për Komunitete, unanimisht aprovoi  Ekstrakt procesverbalin nga mbledhja e mbajtur më 31.01.2019.
Pika 2

Raport lidhur me vizitën më datën 20.02.2019 të familjeve nevojtare të komuniteteve
Kryesuesi, z.Rrahman Kadrija; Njoftoi KPK-në lidhur me aktivitetin e organizuar nga anëtarët e Komitetit për të vizituar familjet nevojtare të Komunitetit pakicë, më datën 20.02.2019. Në vazhdim tha se kemi bërë një listë të familjeve nevojtare për meremetimin e shtëpive të familjeve në nevojë.
znj.Diarta Vishesella; A ka buxhet për krejt këto familje. Dhe a janë krejt familjet nevojtare të regjistruara në këtë listë, të cilat i kemi vizituar.
Kryesuesi, z.Rrahman Kadrija; Jo buxhet  nuk kemi por do të shohim mundësitë edhe përmes donatorëve. Në vazhdim i lexoi emrat e familjeve me rend të cilat i kanë vizituar më 20.01.2019.
z.Muhamet Ademaj; Përshëndetje e vërtetë që kemi bërë një vizitë, ka qenë edhe Ibrahim Demiri, kemi pa familjet dhe kemi marr kërkesa të ndryshme. Kemi vërejtur se Dashnim Xhema nga fshati Gjyrkovc i kishte punët në  gjendje të keqe që duhet me i ndihmuar. Edhe familja e Rexhep Ilazit po ashtu ishte në gjendje të keqe që kishte nevojë për ndihma. Ju lus që mos shkoni sipas partive ne jemi në gjendje të ju përkrahim mirëpo kërkoj që të ju ndihmojmë familjeve që kanë më teper nevojë.
z.Ruzhdi Brahimi; Përshëndetje, po lidhem me profesorin që tha se duhet me i ndihmuar familjeve nevojtare. Unë po e plotësoj pak se në Gjyrkovc shtëpiat gati krejt janë të ndërtuara me blloka, ndërsa në Shtime gjendja vërtetë është keq, shtëpiat janë me qerpiç të ndërtuara shumë herët të cilat kanë mundësi edhe me u rrëzuar. Psh. shtëpia e  Bakies është 100 vjet e vjetër por edhe ato dy shpijat e tjera sigurisht janë nga 100 vjet.
z.Muhamet Ademaj; Unë thash që me ju ndihmuar nevojtarëve. E vërtetë që pamë disa shtëpi me qerpiç, por nëse është e lyer mirë dhe nuk ka lagështi mendoj se nuk ka nevojë njëherë për njëherë të intervenohet, edhe pse unë mendoj se është mirë që të gjithëve me ju ndihmuar.
z.Ruzhdi Brahimi; Edhe unë thash që me ju ndihmuar të gjithëve nëse ka mundësi, por duhet të shikohet ata që kanë nevojë më së shumti.
znj.Elfete Shabani, Zyrtare e ZKKK; Përshëndetje, ju falënderoj për vizitën, mirëpo nuk kemi mundur me i vizituar të gjithë. Unë i kam vizituar edhe vetë disa familje. Këtë listë e kemi bërë  më shumë për shkak se nëse do të na vijnë donatorët ta dimë se ku ti orientojmë. 
znj.Diarta Vishesella; Përshëndetje ne nuk po themi asnjë familje me hekë prej listës por me bërë një rangim sipas prioritetit. Ne i kemi pa rastet dhe do të ishte mirë që të gjitha këto raste të merren parasysh dhe tu ndihmojmë sipas mundësisë dhe nevojave të tyre.
z.Ibrahim Demiri, Përgjegjës i ZKKK; Përshëndetje, Mirë që po diskutojmë në mënyrë transparente. Propozoj të dalim në teren bashkë. Një pjesë e kemi bërë më herët 11 emra në listën e vjetër nuk i kemi vizituar, që kërkesat e tyre ne i kemi përsëritë në Ministri. 5 prej tyre janë vizituar edhe nga zyrtarët e Ministrisë. 6 familja nuk i kemi vizituar sepse i kemi pas në listë edhe më herët, tani i kemi edhe 14 familje tjera. Është hartuar një listë e mundshme me qëllim që në rastin e paraqitjes të ndonjë mundësie qoftë nga donatorë të jashtëm ose ministria, për ndryshe ne sot nuk kemi mundësi. 
Konstatim: Më datën 20.02.2019 anëtarët e Komitetit për Komunitete kanë vizituar 26 familje dhe kanë nxjerrë këtë Listë Prioritare për meremetim të objekteve të banimit si vijon: Naser Ilazi, Rrahim Maliqi, Ruzhdi Velija, Liman Mehmeti, Xhemajl Ilazi, Bedri Mehmeti, Basri Maliqi, Bashkim Osmani, Bajrush Bajrushi, Dashnim Xhema, Feriz Kryeziu, Lulzim Rama, Ukë Bajrami, Azemine Kadriu, Zejn Bajrami, Rrahman Balija, Emrah Qerimi, Xhemajl Shabani, Tahir Abazi, Shaban Shabani, Shkelzen Osmani, Baki Jakupi, Bekim Velija, Emrush Ajeti, Bekim Berisha dhe Nezir Rama.
Lista për Ndërtim të objekteve të banimit përveç listës së vjetër janë identifikuar edhe 6 familje: Elmi Jakupi, Shkëlzen Osmani, Ukë Bajrami, Dashnim Xhema, Bahri Jakupi dhe Brahim Tahiri.
Pika 3
Informatë nga ZKKK-ë  për aktivitetet mujore
Kryesuesi, z.Rrahman Kadrija; Për prezantimin e kësaj pike fjalën ja dha z.Ibrahim Demiri.

z.Ibrahim Demiri, Përgjegjës i ZKKK; Pasi përshëndeti të gjithë të pranishmit, prezantoi raportin e aktiviteteve mujore në detaje, (shih dokumentin).
Pika 4

Të ndryshme
Kryesuesi, z.Rrahman Kadrija; Hapi diskutimin për këtë pikë.
z.Arton Demiri; Përshëndetje, kam identifikuar 4 fëmijë të cilët kanë nevojë për me ua paguar ushqimin në kantinën e shkollës fillore “Emin Duraku” në Shtime, sepse vërtetë është gjynah që të tjerët me hëngër e ata me këqyrë. Janë 2 fëmijë të komunitetit Shqiptar te mësuesja Miradie, dhe 2 të komunitetit Ashkali. Mendoj se është mirë që me i ndihmuar këto raste.
znj.Diarta Vishesella; Unë e marr për sipër që me e zgjidhë këtë rast, do të bisedoj me mësuesen.
Kryesuesi, z.Rrahman Kadrija; Mërgimtarët e komunitetit Ashkali nga Diaspora, kanë grumbulluar ndihma dhe u kanë shpërndarë 29 familjeve skamnore të komunitetit Ashkali dhe 2 familje të komunitetit Shqiptar, të cilët ne i falënderojmë.
z.Ruzhdi Brahimi; Unë kam një kërkesë për shefin e Zyrës së Komuniteteve, Nexhmedin Ramadani, e ka bashkëshorten në dializë, i duhen për me i rregulluar 170 metra kanalizim fekale, është mirë me i ndihmuar nëse ka mundësi.
Kryesuesi, z.Rrahman Kadrija; Faleminderit për pjesëmarrje, pasi që diskutime tjera nuk kishte, Kryesuesi,  mbledhjen e përfundoi në ora 15.16 h.
        Procesmbajtës                                                                                        Kryesuesi i Komitetit
        Idajet Rexhepi                                               v.v.                                       Rrahman Kadrija
     _______________                                                                                      _________________

